
Abraham, Isak hte Yaku a Kărai Kăsang 

(Thursday – First Morning Session) 

Message One 

Kărai Kăsang a Israela byin wa na mătu, 

 Abraham a Kărai, Isak a Kărai hte Yaku a Kărai hpe 

 hkau chyap ai lam hte hkrum kădup hkamsha ai lam 

Htina chyum daw – Nin 28:13, 33:20, Pru 3:6, 14-15, Ksa 3:13, Gal 6:16, 1Ht 1:1 

I. Anhtē a Kărai Kăsang gaw lak san rai nga ai mărai hkum măsum  – Abraham, Isak hte Yaku 

ni a Kărai Kăsang rai nga ai. Ndai hta, Mădu gaw, măsum lăngai Kărai rai nga ai hpe mădun 

nga ai – Pru 3:15, Mat 28:19, 2Ko 13:14. 

A. Abraham, Isak hte Yaku gaw, Israela amyu a npawt mădung rai nga ai. Shanhtē nnga yang, Israela 

amyu nga na nrai nga a – Pru 3:15-16. 

1. Kărai a măsha ni gaw, Abraham, Isak hte Yaku a măhkrum mădup ni kaw na, Mădu a măsha 

ni byin wa ai. Shanhtē a hkrum kădup hkamsha lam ni gaw, Kărai a măsha ni rai nga ai Israela 

hta, tsaw dik htum rai nga ai. 

2. Anhtē yawng gaw, Abraham, Isak hte Yaku a dat măbyin ni nga ra ai. Ndai dat măbyin nnga 

ai rai yang, anhtē gaw, Kărai a măsha ni, Kărai a Israela nmai byin nga ai.  

B. Ningpawt ninghpang laika hta, Abraham, Isak hte Yaku ni a mătsing ningting ni gaw, kăhtap nga 

ai. Ningpawt ninghpang laika hta, shanhtē hpe dinghkrai mărai măsum hku hpaw mădun ai hku 

nre ai sha, lăngai sha gumhpawn da ai mărai hkum a shang lawm măhkri shawn ai hku, hpaw 

mădun da ai.  

1. Abraham a măhkrum mădup hta, Mădu gaw măsha hpe shăga la ai lam, măsha hpe 

dinghpring ai de du shăngun ai lam hte măkam hta asak hkrung na mătu, Mădu hte rau 

kănawn măzum ai hta, asak hkrum na hte măsha hpe kuptsup shăngun ai lam hta, shingdaw 

ndang ai npawt nhpang rai nga ai Kăwa Kărai a măhkrum mădup hpe shingdaw ai – 12:1, 

15:6, daw, 17-18, 19:29, 21:1-13, 22:1-18. 

2. Isak a măhkrum mădup gaw, măsha hpe hkrang shaw la ai lam hte, Mădu a sutsu lam yawng 

hpe săli wunli hkam shăngun ai lam, kăbu găra ai asak hkrung ai lam, simsa ai lam ni hta nga 

ai asak hkrung lam ni mărang e, măsha hpe shăman chyēju jaw ai lam ni hta, Kăsha Kărai a 

măhkrum mădup ni hpe shingdaw nga ai – kăji 1-14, 25:5, 26:3-4, 12-33. 

3. (Yawsep hte rau) Yaku a măhkrum mădup gaw, măsha hpe tsawra ai lam hte, măsha hpe lăta 

la ai hta, Kăwa Kărai a măhkrum mădup (Mal 1:2, Rom 9:10-13) hte Mădu hpe tsawra ai ni 

a akyu ara mătu, yawng măyawng hpe rau gălaw ai lam hte, măsha hpe hkrang nsam gălai 

shai ya lam, măsha hpe Kărai seng ai asak hta, kunghpan wa shăngun ai Wēnyi Kărai a 

măhkrum mădup ni hpe shingdaw ai, dai hku măsha gaw, măsha yawng hpe chyēju jaw na 

mătu, dinghta ga yawng hpe up hkang na hte, asak mădi shădaw lam re ai Kăsha Kărai a 

mărang e, măsha yawng hpe myit dik shăngun lu na rai nga ai – Nin 27:41, 28:1-35:12, daw 

37, 39-49, Rom 8:28-29. 

II. Anhtē gaw Abraham a Kărai, Isak a Kărai hte Yaku a Kărai hpe chyē chyap nna, hkrum kădup 

hkamsha ra ai.  

A. Abraham gaw, shingdaw ndang ai npawt dăju hku, “garai n tai ai ni hpe ya e rai nga ai zawn ngu 

tsun ai Mădu” Kărai Kăsang hta kamsham wu ai – 4:17. 

1. Kărai Kăsang a bandung hpe Kărai Kăsang a aten hte măren, Kărai Kăsang a hpung 

shingkang hte rau danglu ngut kre ra ai – Nin 17:17, 19:21. 

2. Kărai Kăsang gaw, Mădu Kăwa Kărai byin ai lam hta, hpa lam rai nga ai hpe mădun na mătu, 

Abraham ntsa laksan re ai amu hpe gălaw wu ai – Ehp 4:6.  



a. Kărai Kăsang hpe Kăwa hku na chyē chyap ai lam hta, Mădu gaw npawt nhpang, 

shingdaw ndang ai shawng gălaw hpang ai wa, yawng măyawng gaw Mădu kaw na 

npawt gălaw hpang ai hpe chyē ra ai  - Mat 15:13. 

b. Kărai Kăsang gaw, Kăwa Kărai rai nga ai lam hte yawng măyawng gaw, Mădu kaw na 

le pru wa ai lam hpe, anhtē yawng chyē chyap ra nga ai – Rom 11:36, 1Ko 8:6, Ehp 3:14-

16. 

B. Kăsha a kăja dik htum ai shingdaw lam hku Isak hta, yawng măyawng gaw, Kăwa Kărai kaw na 

sa wa ai lam hpe mu lu ai – Nin 24:36, 25:5.  

1. Nin 22 hta, Isak gaw guji guyang lădat hta, Hkristu hpe shingdaw ai. 

2. Isak a măsa lam gaw, hkapla lu ai măsa lam rai nga ai – 25:5, 1Ko 4:7. 

a. Kăsha Kărai a shingdaw lam gaw, yawng măyawng hkapla lu nna, hpa lam hpe mung, 

Mădu nan gălaw hpang ai lam nnga ai hpe shingdaw ai – Yhn 16:15, 17:10, 5:19, 30.  

b. Isak hta yawng măyawng gaw, Kăwa Kărai kaw na sa wa ai rai nna, anhtē a shăra gaw, 

hkapla lu na mătu rai nga ai – Nin 26:12-13, Rom 11:36, 1Ko 4:7.  

(1) Abraham hte rau Isak a mătut mănoi lam gaw, hkapla lu ai lam hta mărai lăngai rai 

nga ai. Isak a Kărai hpe chye chyap ai hta, Kărai Kăsang gaw mădi shădaw ya wa, 

ngu chyē chyap ra ai – Nin 24:36.  

(2) Kărai Kăsang gaw, Kăwa rai nna, yawng măyawng gaw Mădu kaw na le pru wa ai. 

Anhtē gaw kăsha ni rai nna, anhtē hta nga ai yawng măyawng gaw, Mădu kaw na rai 

nga ai – 1Ko 8:6, 11:12b. 

C. Yaku gaw Chyoi pra ai Wēnyi hte seng nna, anhtē hpe mădun ya ai. Shi a măhkrum mădup gaw, 

Chyoi pra ai Wēnyi a amu hpe mălai tai let, shi a lăbau gaw, Chyoi Pra ai Wēnyi a hpăran hpăreng 

ya lam hpe shingdaw nga ai.  

1. Yaku a asak hkrung lam gaw, Kărai Kăsang a hpăran hpăreng lam ni hpe gawng mălai tai ai 

asak hkrung lam rai nga let, Yaku a Kărai gaw hpăran hpăreng ai Kărai rai nga ai – Nin 31:38-

41. 

a. Yaku a Kărai ngu ai ming ningsang hta, Chyoi Pra ai Wēnyi gaw, Yaku hpe găra hku 

hkang zing ya lam, shi a rudi sak hkrung lam hpe hpăran hpăreng ya lam, shi kăta de, 

Hkristu a măhkri shawn gumhpawn ya hte shi hta, Wēnyi a asi si shăngun ai lam ni hpe 

mădun da ai – Gal 5:22-23, Heb 12:11.  

b. Anhtē gaw Yaku a Kărai hpe hkau chyap măyu yang, anhtē hta, Mădu a amu hpe gălaw 

shăngun na mătu, anhtē a rudi asak hpe hpăran hpăreng na hte, anhtē kăta de Hkristu 

măhkri shawn na mătu, Chyoi pra Wēnyi hpe ahkang jaw ra ai.  

2. Yaku a lăbau gaw, Chyoi Pra ai Wēnyi a hpăran hpăreng ya ai sumla rai nga ai – Nin 47:9, 

48:15-16a, Heb 12:9-11. 

a. Anhtē hpe Chyoi pra Wēnyi a hpăran hpăreng ya ai lam hta, anhtē a shinggan daw măkau 

grup yin, măsha ni, măsa lam ni hte măbyin lam ni hpe, Mădu hkyen lăjang da ya lam 

hpe mădun nga ai – Rom 8:28.  

b. Chyoi pra ai Wēnyi gaw, anhtē a rudi asak hpe hpăran hpăreng ya ai, dai hku na, Hkristu 

gaw anhtē kăta de shăga sa ya hkrum ai, anhtē kăta de măhkri shawn hkrum ai hte măsum 

lăngai Kărai a gumhpawn dandawng lam a mătu, anhtē hta hkrang pru wa na rai nga ai 

– Gal 4:19, Ehp 3:16-21. 

D. Abraham a Kărai, Isak a Kărai hte Yaku a Kărai gaw Yehowa, Elohim – shi hkum nan shi nga 

nga ai, htani htana nga nga ai măsum lăngai Kărai, htani htana kăba dik htum ai Ngai rai nga ai- 

Pru 3:6, 15, Mat 22:23-33, Ksa 3:13. 

E. Abraham a Kărai, Isak a Kărai hte Yaku a Kărai a Kărai gaw, hkrungrawt ai Kărai rai nga ai – 

Pru 3:6, 15, Mat 22:23-33, Ksa 3:13.  

F. Abraham a Kărai, Isak a Kărai hte Yaku a Kărai gaw, sum a Kărai Kăsang rai nga ai. Abraham, 

Isak hte Yaku ni gaw, sum hta nga lai sai. Shanhtē sum hta naw a nga nga yang, Kărai Kăsang a 

htani htana sum,  Yerusalem măre ningnan hpe myit shărawng let la nu ai – Pru 40:34-35, Nin 

12:8, 13:18, 26:17, 25, 33:18, 35:21, Heb 11:9-10, Shr 21:2-3. 

G. Abraham a Kărai Kăsang gaw, dinghpring shăngun ai Kărai (Nin 15:6, Rom 4:2-3), Isak a Kărai 

gaw Chyēju a Kărai (2Ko 13-14) hte Yaku a Kărai gaw Kărai seng ai hpăran hpăreng lam kaw 

na, hkrang nsam gălai shai ai Kărai rai nga ai (3:18, Heb 12:5-11). Jăhtum hta, Yaku a Kărai gaw, 

Israela a Kărai (Nin 33:20, Pru 5:1), hkrang nsam gălai ya ai Yaku a Kărai byin wa ai.  

III. Abraham a Kărai, Isak a Kărai hte Yaku a Kărai hpe hkrum kădup hkamsha lam a akyu ara 

gaw, Kărai Kăsang a Isarela, măsum lăngai Kărai a Hpung rai nga ai – Nin 35:10, 33:20, Gal 

6:16, 1Ht 1:1, Mat 28:19. 

A. Kărai Kăsang a Isarela gaw, tengman ai Isarela rai nan (Rom 9:6b, 2:28-29, Hpi 3:3) Hkristu hta 

kăga amyu sha ni hte Yuda amyu kamsham ai ni yawng shawng lawm nna, shanhtē gaw Abraham 

a tengman ai kăsha ni, măkam a dinghku hte ningnan hpa da lam hta nga ai ni rai nga ai – Gal 

3:7, 29, 6:10, 15-16. 

1. Tengman ai Isarela, wēnyi seng ai Isarela gaw, Hpung rai nga ai – kăji 16, Mat 16:18. 

2. Kărai Kăsang a ga shăka ningnan hta, anhtē hpe Kărai Kăsang a kăsha ni hte Kărai Kăsang 

a Isarela byin shăngun ai. Anhtē a bandung gaw, Kărai Kăsang hpe dandawng ai Kărai a 

kăsha ni hte Kărai Kăsang a mungdan hta, up hkang a hkawhkam ni byin wa na mătu rai nga 

ai – Gal 3:26, 6:10, 16, Shr 5:10, 21:7, 22:5b, 12:5a. 

3. Kărai Kăsang a Isarela hku, anhtē gaw, Kărai Kăsang a gawng mălai ni tai nna, Mădu a ahkaw 

ahkang hpe shăman shăkyang let, Mădu a yaw mătsing ngut kre hpring tsup na mătu, dinghta 

ga ntsa hta hpăran hpăreng lam hpe gun hpai ra ai – Nin 1:26, 28, Luk 10:19, Shr 12:5, 7-11. 

B. Kărai Kăsang a Isarela gaw, măsum lăngai Kărai hta nga ai Hpung rai nga ai – 1Ht 1:1, Mat 

28:19.  

1. Pawlu gaw Kăwa Kărai hte, Mădu Yēsu Hkristu hta nga ai Hpung hte seng nna, tsun ai shăloi, 

kăja wa teng sha Hpung gaw, măsum lăngai Kărai hta nga ai lam hpe tsun nga ai – 1Ht 1:1, 

1Ko 1:2, 12:4-6. 

a. Kăwa Kărai hte Mădu Yēsu Hkristu ngu ai hpaw mădun ai lam lăhkawng gaw, Chyoi pra 

ai Wēnyi hpe gumwai let mădun nga ai. Dai măjaw, 1 Htesaloni 1:1 hta, Chyoi Pra ai 

Wēnyi hpe gumwai let mădun da ai hpe chyēna let, Hpung gaw măsum lăngai Kărai hta 

nga nga ai lam hpe anhtē tsun lu ga ai.  

b. Chyum laika hta, Kărai Kăsang hta sha nga ai Hpung zawn, găra lam mung nnga ai. 

Hpung gaw, ninggam hte ninggam lai di ai măsum lăngai Kărai hta nga nga ai – Mat 

28:29, 2Ko 13:14. 

c. Hpung gaw, Kăwa Kărai hte Mădu Yēsu Hkristu hta nga ai lam gaw, Hpung gaw 

ninggam hte  ninggam lai di ai măsum lăngai Kărai – Kăwa gaw Kăsha hte rau asak jaw 

ai Wēnyi byin wa ai Mădu – hta, nga nga ai lam hpe tsun nga ai – Mat 28:19, Ehp 4:4-6, 

Yhn 14:20.  

2. Anhtē gaw măsum lăngai Kărai hta nga ai Hpung a shingran hpe mu ai shăloi, ndai shingran 

gaw, anhtē myit mang ai lam, anhtē a gălaw gum hpai lam ni hte anhtē a prat yawng hpe 

hkang zing ya na rai nga ai – Gsh 29:18a, Ksa 26:19.  


